
MyHousing Resident Portal
(Pòtay Rezidan LojmanMwen) 
Kesyon moun poze souvan (FAQ)

Dokiman sa a pral kouvri kesyon moun poze pi souvan konsènan Resident Portal la (Pòtay Rezidan yo). Tanpri al gade nan dènye paj dokiman sa a pou enfòmasyon kontak yo si w gen nenpòt kesyon ki pa kouvri nan dokiman sa a.

1. KISA RESIDENT PORTAL YE (PÒTAY REZIDAN YO)?

Nan kad MyHousing Suite (Swit LojmanMwen), Resident Portal (Pòtay Rezidan yo) se yon platfòm ki an sekirite, ki baze sou wèb ki kreye pou fasilite kominikasyon, kolaborasyon, ak efikasite ant Rezidan yo ak Administratè Lokal la ak/oswa Otorite Lojman an (Housing Authority). Resident Portal la (Pòtay Rezidan yo) bay Patisipan Lojman yo (Housing Participants) yon aksè dirèk 24 sou 24, 7 jou sou 7 nan enfòmasyon sou lojman yo. Tanpri sonje se sèlman patisipan aktif NY HTFC Housing (Lojman NY HTFC) ki pral kapab gen aksè ak Resident Portal la (Pòtay Rezidan yo).
Adrès wèb pou konekte nan MyHousing Portal (Pòtay MonLogement), se: HTTPS://SECTION8.HCR.NY.GOV/ACCOUNT/LOGIN

2. KIJAN MWEN KAPAB ENSKRI OSWA KREYE YON NOUVO KONT?

DABÒ, OU DWE enskri nan sèvis sou entènèt NY.gov la epi kreye yon idantifyan NY.gov (NY.gov ID). Dèke ou gen yon idantifyan NY.gov, ou pral kapab lye (mare) enskripsyon w lan epi gen aksè ak Resident Portal. Pou rann bagay yo pi fasil pou ou, yon Gid enskripsyon ak itilizasyon pou rezidan yo (Resident Registration and User Guide), etap pa etap, ak yon videyo pedagojik, disponib sou Sit wèb Pòtay HCR yo.

3. kIYÈS KI KAPAB ENSKRI?

Se sèlman rezidan / patisipan aktif NY HTFC HCV yo ki kapab kreye yon nouvo kont. Pou w kapab yon rezidan aktif, ou dwe kounye a te resevwa yon bon NYS HTFC nan kad pwogram bon ki baze sou chwa lokatè yo (Housing Choice Voucher Tenant-based) oswa ki baze sou pwojè (Project-Based). 

Nou prevwa mete Resident Portal la (Pòtay Rezidan yo) aladispozisyon patisipan ki gen yon bon ebèjman ijans (Emergency Housing Voucher; EHV) tou nan yon lavni ki pa twò lwen.

Pou itilize Resident Portal la, rezidan yo pral bezwen bagay sa a yo:
•	Yon òdinatè, yon òdinatè pòtab (laptòp), yon telefòn entèlijan (smatfòn), oswa nenpòt aparèy ki gen yon aksè entènèt. Si w pa gen aksè ak yon òdinatè ki gen aksè entènèt, ou kapab itilize yon òdinatè ki nan yon bibliyotèk, yon òdinatè ki nan biwo yon jesyonè ka (case manager) oswa nan biwo yon avoka, òdinatè yon zanmi oswa òdinatè yon fanmi, elatriye.
•	Yon adrès imel ki valid. Si w pa gen adrès imel, ou kapab kreye youn gratis sou: http://mail.google.com/mail/signup

Si w deja gen yon kont sou pòtay Kandida yo (Applicant portal), ou pa bezwen enskri yon lòt fwa. Dèke ou vin yon Rezidan nan yon pwogram bon NYS HTFC, y ap ajoute aksè ou ak Resident Portal otomatikman.

4. KISA RESIDENT PORTAL ITIL MWEN?

Pandan y ap itilize Resident Portal la (Pòtay Rezidan yo), patisipan yo kapab: 
•	Ranpli resètifikasyon ànyèl yo a
•	Sinyale chanjman ki fèt nan fwaye yo ak/oswa nan revni yo (lajan yo rantre)
•	Mete ajou nimewo telefòn yo, adrès imel yo
•	Kontakte yon travayè sosyal (Caseworker) 
•	Televèse pyès jistifikatif (voye dokiman kòm prèv)

5. KISA POU MWEN FÈ SI MWEN PA KAPAB SONJE NON ITILIZATÈ/MODPAS MWEN OSWA SI MWEN VLE CHANJE MODPAS MWEN?

Pou w konekte ak Resident Portal (Pòtay Rezidan yo), ou dwe konekte nan kont idantifikasyon NY.gov ou a (NY.gov ID account). Si w bezwen rekipere non itilizatè ou ak/oswa modpas ou, ou kapab fè sa sou sit idantifikasyon NY.gov la. Ou kapab chanje modpas ou tou.

6. MWEN KONNEN MODPAS MWEN MEN MWEN TOUJOU PA KAPAB KONEKTE. KISA MWEN KAPAB FÈ?

W ap jwenn yon lis kesyon moun poze souvan konsènan idantifikasyon NY.gov sou paj Kesyon Moun Poze Souvan sou NY.gov ID. Ou kapab kontakte sèvis asistans enfòmatik NY.gov la (NY.gov IT Help Desk) pa telefòn nan 844-891-1786.

7. KIJAN MWEN KAPAB VERIFYE ENFÒMASYON BON MWEN AN? ÈSKE MWEN KAPAB WÈ DETAY LWAYE MWEN AN AK PWOCHEN DAT RE-EGZAMEN MWEN AN?

Wi, ou kapab gade enfòmasyon kle ki gen rapò ak montan bon w lan lè ou sèvi avèk Pòtay Resident Portal la. Dabò, konekte ak pòtay la. Ansuit, klike sou lyen “Kont ou an” (Your Account) nan meni “Aksyon yo” (Actions) ki sou bò goch ekran an. Nan seksyon “Enfòmasyon Mwen yo” (My Information), w ap wè enfòmasyon kle sou bon lojman w lan, tankou detay lwaye w la, estati (sitiyasyon) patisipan ou nan FSS, ak pwochen dat re-egzamen w lan.

Isit la, ou kapab tou mete ajou adrès imel ou si li te chanje. Tanpri sonje: si ou bezwen mete adrès imel ou ajou, asire w ou chanje adrès imel ou sou kont ny.gov ID ou dabò, anvan ou mete li ajou nan pòtay la.


8. KIJAN POU MWEN RANPLI SÈTIFIKASYON ÀNYÈL MWEN AN?

Patisipan yo kapab kòmanse travay sou sètifikasyon ànyèl yo depi 120 jou anvan dat antre ann aplikasyon an. Anjeneral, patisipan yo ap resevwa yon lèt ki ap fè yo konnen li lè li tan pou yo resètifye epi lèt la ap ba yo enstriksyon tou. Itilizatè pòtay MyHousing lan (LojmanMwen), sila yo ki aktif ak anrejistre, y ap resevwa yon imel ki ap fè yo konnen li lè li tan pou yo resètifye.

Dabò, konekte epi klike sou lyen “Ranpli ànyèl mwen an” (Complete My Annual) nan meni “Aksyon yo” (Actions) sou bò goch ekran an. Chwazi “Kòmanse” (Get Started), sa va louvri asistan an (wizard), kote ou pral kapab afiche epi modifye manm fwaye w yo, revni yo, aktif yo, ak depans yo. 

Pandan pwosesis sa a, y ap mande w tou pou mete fichye an pyès jwent pou soumèt bay otorite lojman w lan. Asire w ou gen yon telefòn selilè oswa yon eskanè pou w pran imaj tout dokiman papye ou kapab genyen. Yo pral mande tout manm adilt nan fwaye a tou pou yo siyen yon paj sètifikasyon pandan y ap sèvi avèk yon siyati elektwonik sou ekran an. Tank w ap avanse, tank sistèm lan ap anrejistre travay ou fè yo, pou lè ou dekonekte, ou kapab retounen pita pou w fin travay sou chanjman w yo, si sa nesesè. 

Asire w ou byen verifye chanjman w yo anvan ou soumèt yo paske ou pa p kapab fè lòt chanjman jiskaske Otorite lojman an (Housing Authority) egzamine chanjman w yo epi li apwouve yo.

Gen yon videyo sou pwosesis resètifikasyon an etap pa etap ki disponib sou sit wèb Pòtay HCR la.

9. KIJAN POU MWEN SINYALE YON CHANJMAN NAN REVNI MWEN OSWA NAN KONPOZISYON FWAYE MWEN?

Dabò, konekte, epi, klike sou lyen “Sinyale yon chanjman” an (Report a Change) nan meni “Aksyon yo” (Actions) sou bò goch ekran an. Chwazi “Kòmanse” (Get Started), sa va louvri asistan an (wizard), kote ou pral kapab wè epi modifye manm fwaye w yo, revni yo, aktif yo, ak depans yo. Pandan pwosesis sa a, y ap mande w tou pou w mete fichye an pyès jwent pou w soumèt bay otorite lojman w lan. Yo kapab mande w tou pou w siyen yon paj sètifikasyon pandan w ap sèvi avèk yon siyati elektwonik. Asire w ou byen verifye chanjman w yo anvan ou soumèt yo paske ou pa p kapab fè lòt chanjman jiskaske Otorite lojman an (Housing Authority) egzamine chanjman w yo epi li apwouve yo.



10. SI MWEN SINYALE YON CHANJMAN OSWA MWEN SOUMÈT YON RESÈTIFIKASYON ÀNYÈL SOU ENTÈNÈT, ÈSKE M TA DWE VOYE DOKIMAN M YO PA LAPÒS TOU?

Non. Yo fè w sèvi ak pòtay la pou w kapab pran mwens tan epi pou w pa bezwen ale nan biwo lapòs la, kidonk ou pa p gen pou w voye dosye sètifikasyon w lan pa lapòs si w rive soumèt tout enfòmasyon w yo sou entènèt. Sepandan, nan sèten sikonstans, apre ou fin soumèt resètifikasyon ànyèl ou a, travayè sosyal ou a (caseworker) kapab mande enfòmasyon oswa dokiman anplis. Asire w ou swiv tout enstriksyon pèsonalize ou resevwa nan men travayè sosyal ou a (caseworker).

11. ADRÈS IMEL MWEN CHANJE KIJAN POU M METE SA AJOU NAN KONT RESIDENT PORTAL MWEN?

Li enpòtan pou w kenbe adrès imel ou ajou pou w kapab resevwa tout notifikasyon Resident Portal yo (Pòtay Rezidan yo). Si w bezwen mete adrès imel ou ajou, tanpri asire w ou chanje adrès imel ou sou kont ny.gov ID ou dabò. Ansuit, ou kapab navige nan meni “Aksyon yo” (Actions) nan pòtay la sou bò goch ekran an, epi klike sou lyen “Kont ou an” (Your Account). Nan seksyon “Enfòmasyon mwen yo” (My Information), va gen yon chan pou w chanje adrès imel ou a.

12. KIJAN POU M VOYE MESAJ POU TRAVAYÈ SOSYAL MWEN AN?

Dabò, konekte, ansuit klike sou “Mesaj yo” (Messages) epi sou “Bwat resepsyon” (Inbox). Sou pwochen paj la, w ap wè tout mesaj ki te deja echanje ant ou menm ak travayè sosyal ou a (caseworker). Pou w kòmanse yon nouvo mesaj pou travayè sosyal ou a, chwazi “Konpoze” (Compose). Antanke rezidan, w ap kapab voye mesaj pou travayè sosyal ki gen non li ekri nan dosye w la sèlman.

13. MWEN GEN LÒT KESYON. KI KOTE MWEN KAPAB ALE POU YO EDE MWEN?

Pou w kapab jwenn yon asistans teknik avèk enskripsyon an ak itilizasyon pòtay la, ki gen ladan enstriksyon etap pa etap, tanpri kontakte sant apèl nou an nan 833-791-2748. Sant apèl nou an ouvè chak jou, soti lendi pou rive vandredi, 8:30 am - 4:30 pm. 

Gen yon Gid enskripsyon ak itilizasyon byen detaye (Registration and User Guide) ki pibliye sou sit wèb Pòtay HCR yo. Gen videyo ki anseye moun (videyo didaktik) nan lang angle ak panyòl ki disponib tou sou sit la.

Si w gen yon kesyon espesifik sou yon ka, ou kapab kontakte administratè lokal la oswa ajans ki administre bon w lan. Pou yon lis konplè administratè lokal nou yo pou chak konte, tanpri vizite sit wèb nou an: https://hcr.ny.gov/hcv#section-8-local-program-administrators


Dènye mizajou vèsyon an: 27 fevriye 2026

